
రఙ్గే తుఙ్గే కవేరాచలజకనకనద్యన్తరఙ్గే భుజఙ్గే
శేషే శేషే విచిన్వన్ జగదవననయం భాత్యశేషేఽపి దోషే ।
నిద్రాముద్రాం   దధానో నిఖిలజనగుణధ్యానసాన్ద్రామతన్ద్రాం 
చిన్తాం యాం తాం వృషాద్రౌ విరచయసి రమాకాన్త కాన్తాం శుభాన్తామ్ ॥ ౧॥
తాం చిన్తాం రఙ్గక్లృప్తాం   వృషగిరిశిఖరే సార్థయన్  రఙ్గనాథ
శ్రీవత్సం  వా విభూషాం వ్రణకిణమహిరాట్సూరిక్లృప్తాపరాధమ్   ।
ధృత్వా వాత్సల్యమత్యుజ్జ్వలయితుమవనే  సత్క్రతౌ బద్ధదీక్షో
బధ్నన్స్వీయాఙ్ఘ్రియూపే  నిఖిలనరపశూన్ గౌణరజ్జ్వాఽసి  యజ్వా ॥౨॥
జ్వాలారావప్రనష్టాసురనివహమహాశ్రీరథాఙ్గాబ్జహస్తం    
శ్రీరఙ్గే  చిన్తితార్థాన్నిజజనవిషయే  యోక్తుకామం తదర్హాన్  ।
ద్రష్టుం   దృష్ట్యా  సమన్తాజ్జగతి  వృషగిరేస్తుఙ్గశృఙ్గాధిరూఢం 
దుష్టాదుష్టానవన్తం   నిరుపధికృపయా శ్రీనివాసం  భజేఽన్తః ॥ ౩॥
అన్తః కాన్తశ్శ్రియో నస్సకరుణవిలసద్దృక్తరఙ్గైరపాఙ్గైః   
సిఞ్చన్ముఞ్చన్కృపామ్భఃకణగణభరితాన్ప్రేమపూరానపారాన్ ।
రూపం చాపాదచూడం విశదముపనయన్ పఙ్కజాక్షం సమక్షం
ధత్తాం హృత్తాపశాన్త్యై  శిశిరమృదులతానిర్జితాబ్జే  పదాబ్జే ॥ ౪॥
అబ్జేన  సదృశి సన్తతమిన్ధే హృత్పుణ్డరీకకుణ్డే  యః ।
జడిమార్త ఆశ్రయేఽద్భుతపావకమేతం  నిరిన్ధనం  జ్వలితమ్ ॥ ౫॥
జ్వలితనానానాగశృఙ్గగమణిగణోదితసుపరభాగక
ఘననిభాభాభాసురాఙ్గక  వృషగిరీశ్వర వితర శం మమ
సుజనతాతాతాయితాఖిలహితసుశీతలగుణగణాలయ
విసృమరారారాదుదిత్వరరిపుభయఙ్కరకరసుదర్శన ।
సకలపాపాపారభీకరఘనరవాకరసుదర సాదరమ్
అవతు మామామాఘసమ్భృతమగణనోచితగుణ రమేశ్వర
తవ కృపా పాపాటవీహతిదవహుతాశనసమహిమా ధ్రువమ్
ఇతరథాథాథారమస్త్యఘగణవిమోచనమిహ న కిఞ్చన ॥౬॥
నగధరారారాధనే తవ వృషగిరీశ్వర య ఇహ సాదర-
రచితనానానామకౌసుమతరులసన్నిజవనవిభాగజ-
సుమకృతాం తాం తాం శుభస్రజముపహరన్  సుఖమహిపతిర్గురుః

॥ ఉజ్జ్వలవేఙ్కటనాథస్తోత్రమ్   ॥

అతిరయాయాయాసదాయకభవభయానకశఠరిపోః కిల ।
నిగమగా గా గాయతా యతిపరిబృఢేన తు రచయ పూరుష
జితసభో భో భోగిరాఙ్గిరిపతిపదార్చనమితి  నియోజితః
ఇహ పరం రంరమ్యతే స్మ చ తదుదితవ్రణచుబుకభూషణే
ఇహ రమే మే మేఘరోచిషి భవతి హారిణి హృదయరఙ్గగ  ॥ ౭॥
గతభయే యేయే పదే తవ రుచియుతా భువి వృషగిరీశ్వర
విదధతే తే తే పదార్చనమితరథా గతివిరహితా ఇతి
మతిమతా తాతాయితే త్వయి శరణతాం హృది కలయతా పరి-
చరణయాయాయాఽఽయతా తవ ఫణిగణాధిపగురువరేణ తు ।
విరచితాం తాంతాం వనావలిముపగతే త్వయి విహరతి ద్రుమ -
నహనగాఙ్గాం  గామివ శ్రియమరచయత్తవ  స గురురస్య చ
తదను తాన్తాం తాం రమాం పరిజనగిరా ద్రుతమవయతో  నిజ-
శిశుదశాశాశాలినీమపి వితరతో వర వితర శం మమ ॥౮॥
మమతయాయాయాఽఽవిలా మతిరుదయతే మమ సపది తాం హర
కరుణయాయాయాశుభా మమ వితర తామయి వృషగిరీశ్వర
సదుదయాయాయాసమృచ్ఛసి న దరమప్యరివిదలనాదిషు
మదుదయాయాయాసమీప్ససి న తు కథం మమ రిపుజయాయ చ ।
మయి దయాయాయాసి కేన తు న పదతాం నను నిగద తన్మమ
మమ విభో భో భోగినాయకశయన మే మతమరిజయం దిశ
పరమయాయాయా దయా తవ నిరవధిం మయి ఝటితి తామయి
సుమహిమామామాధవ క్షతిముపగమత్తవ మమ కృతేఽనఘ ॥౯॥
ఘటితపాపాపారదుర్భటపటలదుర్ఘటనిధనకారణ
రణధరారారాత్పలాయననిజనిదర్శితబహుబలాయన
దరవరారారావనాశన మధువినాశన మమ మనోధన
రిపులయాయాయాహిపాహి న ఇదమరం మమ కలయ పావన ।
సుతరసాసాసారదృక్తతిరతిశుభా తవ నిపతతాన్మయి
సహరమోమోమోత్తు సన్తతమయి భవాన్మయి వృషగిరావపి
ప్రతిదినం  నంనమ్యతే మమ మన ఉపేక్షితతదపరం త్వయి
తదరిపాపాపాసనం కురు వృషగిరీశ్వర సతతముజ్జ్వల  ॥ ౧౦॥
ఉజ్జ్వలవేఙ్కటనాథస్తోత్రం   పఠతాం ధ్రువాఽరివిజయశ్రీః 

శ్రీరఙ్గోక్తం    లసతి యదమృతం సారజ్ఞహృదయసారఙ్గే  ॥ ౧౧॥
॥ ఇతి ఉజ్జ్వలవేఙ్కటనాథస్తోత్రం   సంపూర్ణమ్  ॥

